
KORXONALARINING 
INQIROZGA QARSHI 

BOSHQARUVIDA DAVLAT 
TOMONIDAN TARTIBGA 

SOLISHNING AHAMIYATI
Todjimamatova Mashxura Erkinovna

Toshkent amaliy fanlar universiteti o‘qituvchisi
Annotatsiya: Ushbu maqolada inqiroz, inqiroz tufayli yuzaga keladigan muammolar va ularni oldini olish, uning sabab-
larini o‘rganish, bu jarayonda iqtisodiyotning davlat tomonidan boshqarilishiga oid yondashuvlar, inqirozga qarshi bosh-
qaruvda davlat siyosatining ahamiyati, iqtisodiyotga davlat aralashuvining tarixiy tajribalari, jahon miqyosida inqirozga 
qarshi davlat boshqaruvini o‘rganish va to‘qimachilik sanoati tarmog‘ini rivojlanishidagi inqirozga qarshi boshqarish omili 
sifatida davlatning roli haqida so‘z yuritilgan.

Kalit so‘zlar: inqiroz, inqirozni boshqarish, inqirozni oldini olish, davlatni iqtisodiyotga aralashuvi, inqirozga qarshi davlat 
boshqaruvi, inqirozga qarshi siyosat, inqirozga qarshi choralar, to‘lovga qobiliyatsizlik, korxona raqobatbardoshligi, bank-
rotlik.
Abstract: This article examines the issue of the crisis, the problems caused by the crisis and their prevention, examines 
its causes, examines approaches to public economic management in this process, the importance of public policy in crisis 
management, the historical experience of state intervention in the economy, the study of crisis management on a global 
scale and mentions the role of the state as a factor in crisis management in the development of the textile industry.

Key words: crisis, anti-crisis management, anti-crisis prevention, state intervention in the economy, anti-crisis public 
administration, anti-crisis policy, anti-crisis measures, insolvency, competitiveness of the enterprise, bankruptcy.
Аннотация: В данной статье рассматривается вопрос о кризисе, проблемах, вызванных кризисом, и их предотвра-
щении, исследуются его причины, рассматриваются подходы к государственному управлению экономикой в этом 
процессе, значение государственной политики в антикризисном управлении, исторический опыт государственного 
вмешательства в экономику, изучение антикризисного государственного управления в мировом масштабе и упо-
минается роль государства как фактор антикризисного управления в развитии отрасли текстильной промышлен-
ности.

Ключевые слова: кризис, антикризисное управление, антикризисная профилактика, вмешательство государства в 
экономику, антикризисное государственное управление, антикризисная политика, антикризисные меры, несостоя-
тельность, конкурентоспособность предприятия, банкротство.

K I R I S H
Dunyoning ko‘plab mamlakatlarining iqtisodiy rivojlanish tarixini tahlil qilish, ishlab chiqarishning chuqur 

pasayishi, moliyaviy notinchlik, ommaviy ishsizlik, keskin ijtimoiy va siyosiy mojarolarni boshdan kechirganlikla-
rini ko‘rish mumkin. Qiyinchilik va katta xarajatlarga ega bo‘lgan ba’zi mamlakatlar, birinchilardan bo‘lib, iqti-
sodiy inqiroz tufayli yuzaga kelgan muammolarni yengib o‘tadi, ba’zilari esa iqtisodiy va ijtimoiy notinchlik bilan 
muvaffaqiyatli kurashish oqibatida qisqa vaqt ichida o‘zlarining iqtisodiy va ijtimoiy tizimlarini keskin inqiroz 
sharoitlaridan olib chiqishga muyassar bo‘ladii.

Bugungi kunda jahondagi moliyaviy iqtisodiy inqirozlar ko‘plab mamlakatlarning ijtimoiy-siyosiy taraqqiy-
otiga o‘z ta’sirini ko‘rsatmoqda. Jahon mamlakatlari buni global muammolardan biri –deb hisoblaydi va asosiy 
e’tiborni muamoni yechimiga qaratmoqda. Iqtisodiy inqirozga qarshi kurashish ko‘plab olimlar, mutaxassislar, 
ekspertlar tomonidan o‘rganib chilmoqda.

Inqiroz-taraqqiyotda orqaga ketish, tanazzul. Har qanday obyekt o‘zining rivojlanishi mobaynida paydo 
bo‘lish, ulg‘ayish, pasayish va halok bo‘lish bosqichlaridan o‘tadi. Har qanday tizim (obyekt)ning nisbatan yuqori 
darajada shakllangan holatidan quyi darajadagi holatga o‘tish jarayoni inqiroz davri deyiladi. Ijtimoiy tizim-
lardagi inqirozlarga differensial yondashish kerak. Iqtisodiy, siyosiy, ijtimoiy, ma’naviy sohalardagi inqirozlar, 
odatda, mustaqil ro‘y beradi, ba’zan esa hammasi kompleks tarzda baravar bo‘ladi.

Jahon bankining ma’lumotlariga ko‘ra, jahon iqtisodiyoti oxirgi 50 yilda to‘rt marotaba tashqi qarz to‘lqinini 
boshidan kechirdi. Shundan, dastlabki uchtasi inqirozlar bilan yakunlandi. Ularning oxirgisi sifatida 2010-yildan 
buyon rivojlanayotgan mamlakatlarda qarz to‘lqini - o‘zining eng yuqori cho‘qqisiga chiqdi. 2018-yilda jami qarz 
54 foiz punktga oshdi. Joriy past foizli stavkalar yuqori qarz muammolarini bartaraf etishda asosiy vosita bo‘lishi 
mumkin.

Hozirgi kunga qadar iqtisodiy inqirozlar turli moliyaviy instirumentlarning nobarqarorligidan kelib chiqqan 
shu bilan birga oxirgi paytlarda ro‘y berayotgan inqirozlarni yuzaga kelishi tamomila o‘zgacha tus olmoqda. 
Hozir iqtisodiy inqirozlarning kelib chiqish sabablarini o‘rganamiz.

Korxonalarning inqirozga yuz tutishiga sabab biri inqirozga qarshi chora tadbirlarni o‘z vaqtida ishlab chiqil-
maganligi, korxonaning istiqbolli rejasining amaldagi holati zamon talablariga javob bermaganligi, ishlab chiqa-
rilgan mahsulotlarning sifati va iste’mol darajasinig pastligi yoki yaroqsizligidir.

Davlat hokimiyati organlari va tashkilotlar rahbariyati inqiroz hodisalarining oldini olish va korxonalarning 
barqaror mavqeini ta’minlash vazifalariga duch kelmoqdalar, chunki ba’zi tashkilotlarning bankrotligi ko‘pincha 
boshqalarning to‘lov qobiliyatining yomonlashishiga olib keladi va zanjirsimon vaziyatni yuzaga chiqaradi. 
Inqirozga qarshi choralar tizimi yordamida inqiroz hodisalarining oldini olish yoki ularning tashkilotlar faoliyatiga 
ta’sirini yumshatish muammolarini hal qilish mumkin.

Inqirozni boshqarishning asosiy maqsadi uzoq vaqt davomida tashkilotning raqobatbardoshligini ta’min-
lash bo‘lishi kerak, bu ishonchli moliyaviy barqarorlikni saqlab qolish bilan, korxona oldidagi majburiyatlarni 
bajarish va kelagakdagi rivojlanishi uchun etarli mablag‘ olish imkonini beradi.

Ishlab chiqarish korxonalarining to‘lovga layoqatsizligi muammosi bozor munosabatlarining ko‘plab sub-
yektlarini tashvishga solmoqda. To‘lovga layoqatsizlikni obyektiv baholash moliyaviy nochorlikning dastlabki 
diagnostik tahlili yordamida berilishi mumkin, bu esa to‘qimachilik korxonalarining moliyaviy ahvoli yomonlashu-
vining asl sababini aniqlashga imkon beradi.

Korxona o‘z-o‘zini moliyaviy axvolini yahshilshga harakat qilish uchun mablag‘larning etarliligini ta’min-
lashga imkon beradigan aniq tadbirlarni ishlab chiqish zaruratiga duch keladi. Diagnostik tahlil korxonaning 
inqiroz holatining sabablari va undan chiqishning mumkin bo‘lgan yo‘llari to‘g‘risida ma’lumot berishga mo‘ljal-
langan bo‘ladi. Rasmiy ravishda, tashkilot to‘lovga qodir bo‘lmaganda bankrot bo‘ladi, shuning uchun korxo-
naning likvidlik darajasini boshqarish inqiroz menejerining asosiy vazifasidir.

Mamlakatimizdagi iqtisodiy o‘zgarishlarning hozirgi bosqichida bankrotlikning oldini olish mexanizmlarini 
ishlab chiqish zarur. To‘qimachilik sanoat korxonalarining iqtisodiy nochorligini bartaraf etish uchun korxo-
nalarning to‘lovga layoqatsizligi darajasini nazorat qilish zarur. Binobarin, inqirozni boshqarish mexanizmini 
shakllantirish tobora ko‘payib borayotgan bankrotliklarning oldini oladigan vositalardan biri bo‘lishi kerak.

Yuqorida aytilganlarning barchasi mavzuning dolzarbligini tasdiqlaydi va korxona inqirozining sabablari, 
tabiati va chuqurligini baholash, inqirozga qarshi boshqaruv dasturni ishlab chiqish, uning bajarilishini nazorat 
qilish va baholash uchun maxsus usullardan foydalangan holda tizim jarayonini chuqur o‘rganish zarurligiga 
olib keladi.

M A V Z U G A  O I D  A D A B I Y O T L A R
Inqirozni boshqarish – bu tashkilotning maqsadlariga va uning rivojlanishining obyektiv tendentsiyalariga 

mos keladigan, inqirozning oldini olish yoki uni bartaraf etishga mo ‘ljallangan jarayondir [1].
Inqirozni boshqarish-bu boshqaruvning bir turi bo‘lib, u o‘ziga xos texnologiya sharoitlari bilan ajralib turadi. 

Agar biq qancha lug‘atlarni qarab chiqadigan bo‘lsak, “inqiroz” so ‘ziga quydagicha ta’riflar berilgan.
Inqiroz – bu juda qiyin yoki xavfli vaziyat.
Inqiroz – o‘ta xavfli yoki qiyin beqaror vaziyat.
Inqiroz – bu juda salbiy oqibatlarga tahdid soladigan beqaror vaziyat.
Inqiroz – bu keskin salbiy o‘zgarishlarga tahdid soladigan beqaror yoki tanqidiy holat [2].
Inqiroz – bu biror narsa yoki kimgadir bir yoki bir nechta o‘ta jiddiy muammolar ta’sir qiladigan vaziyat.
Inqiroz – bu qiyin yoki xavfli vaqt bo‘lib, uni tezda hal qilish kerak. 
Inqirozni boshqarish-bu inqirozni oldini olish uchun korxonaga maqsadli ta’sir qilish va inqiroz yuzaga 

kelgan taqdirda uni ma’lum (doimiy emas) vaqt ichida lokalizatsiya qilish [4].
Inqirozbu ishlab chiqarishning ichki ijtimoiy-iqtisodiy munosabatlari, shuningdek, korxonaning tashqi iqti-

sodiy muhit munosabatlarining keskinlashuvidir [3].
Inqirozni boshqarish-bu kompaniya rahbarlari tomonidan inqirozning asosiy alomatlarini tahlil qilgan holda, 

inqirozning oqibatlaridan paydo bo‘ladigan yo‘qotishlarni taxmin qilib, samarali harakatlar qilishlari mumkin 
bo‘lgan kompaniya boshqaruvidir.

SInqirozning yuzaga kelish sabablari, korxonalardagi inqirozlarni boshqarish muammolari xorijiy olimlardan 

T.Sinxa va Ch.Kastolarning tadqiqotlarida, tashxislash va inqirozga qarshi boshqaruvni prognozlashtirishning 
metodik jihatlari E.Аl’tman, U.Biver, F.Bea, А.Makmin, D.Marshall, А.Tompson, Dj.Evans va boshqalarning ish-
larida tadqiq etilgan. 

Mustaqil Davlatlar Hamdo‘stligi mamlakatlari olimlari: E.M.Korotkov, Ye.P.Jarkovskaya, K.V.Baldin, 
R.А.Popov, O.Yu.Patlasov, А.А.Belyaev, Ye.А.Faynshmidt, А.А.Gershanok, V.А.Gorbov, N.А.Lvova, K.V.Kon-
drateva, E.Ch.Shadueva va boshqa ko‘plab mutaxassislarning asarlarida inqirozga qarshi boshqaruvning 
nazariy asoslari, inqirozga qarshi boshqaruv mexanizmi va inqirozga qarshi boshqaruvda tashxislash mas-
alalari o‘rganilgan.

O‘zbekistonda iqtisodiy nochorlikni bartaraf etish, inqiroz sharoitida ishlab chiqarishni rivojlantirish, inqirozni 
bartaraf etish, sanoat korxonalarida risklarni boshqarish va korxonalarda inqirozga qarshi boshqaruvning iqti-
sodiy mexanizmini takomillashtirish, to‘qimachilik korxonalari raqobatbardoshligini oshirish, ishlab chiqarishni 
diversifikatsiyalashni boshqarish masalalari B.Yu.Xodiev, А.Sh.Bekmurodov, U.V.Gʼafurov, D.N.Raximova, 
N.Q.Yo‘ldoshev, А.V.Vahobov, N.X.Jumaev, M.S.Аshurov, J.X.Kambarov, R.D.Аlladustov va boshqa olimlarning 
ilmiy asarlarida o‘z aksini topgan. 

T A D Q I Q O T  M E T O D O L O G I YA S I
Tadqiqot jarayonida qiyosiy tahlil va sintez, induksiya va deduksiya, tizim tahlili, ilmiy abstraktsiya va boshqa 

usullar keng qo‘llanildi. Inqirozga qarshi boshqaruv bo‘yicha xorijiy va mahalliy olimlarning ishlari o‘rganildi.

T A H L I L  V A  N A T I J A L A R
Bilamizki, bozor iqtisodiyoti sharoitida bozorning muhim elementi bu narx bo lib, narxning shakllanishi 

bozorda talab va taklif qonunlari asosida ro‘y beradi. Klassik iqtisodchilar tomonidan ilgari surilgan bozor xech 
kimning aralashuvisiz, o‘z-o‘zini tartibga solib turadi kabi g‘oyalari XX asrga kelib o‘z kuchini yo‘qota boshladi.

M.Keyns birinchilardan bo lib, mukammal iqtisodiy o‘sishga erishishni faqat davlatning iqtisodiyotga aral-
ashuvi taʼminlay olishi mumkinligi to‘g‘risidagi g‘oyani ilgari suradi. Birinchi marotaba inqirozni tartibga solishni 
davlat doirasida olib borish, AQSHda 1930-yillarda sodir bo‘lgan “Buyuk turg‘unlik” nomini olgan inqiroz sha-
roitida yuzaga kelgan. O‘sha paytlarda Keyns AQSHning prezidenti Ruzveltni maslahatchisi bo‘lib ishlagan.

U inqirozga qarshi kurash vositasi sifatida davlat xarajatlarini ko‘paytirish g‘oyasini ilgari surdi.Uning 
fikricha, davlat buyurtmasini bajarish uchun ishchi qo‘llar talab qilinadi va ular bu bilan o‘z ehtiyojlari uchun 
kerakli narsalarni sotib olishga mablag‘ga ega bo‘ladilar. Tovarlar sotiladi, korxonalarda ishlab chiqarish to‘xtab 
qolmaydi. Aksariyat hollarda ko‘rishimiz mumkinki mamlakatlarda davlat xarajatlarining milliy ishlab chiqar-
ishdagi ulushi, mamlakat qancha boy bo ‘lgani sari shuncha yuqori bo‘ladi. Shuni ta’kidlash kerakki, AQSHda 
biznes va bozorni ken ko‘lamda qo‘llab- quvvatlash amalga oshiriladi va davlatni iqtisodiyotga aralashuvu kam 
kuzatiladi.

Davlatning inqirozga qarshi iqtisodiy siyosatning fiskal, pul-kredit, tarkibiy (davlat korxonalari mulkini xus-
usiylashtirish jarayoni orqali), sanoat, innovatsion, tashqi-iqtisodiy va ijtimoiy siyosatlarda ko‘rishimiz mumkin. 

Inqiroz davrida davlat boshqaruvi mavjud vaziyatlarga qarab o‘zgarib borishi samarali hisoblanadi. Davlat 
tarmoqlar va korxonalar ustidan nazoratini kuchaytirgan holda mahsulot ishlab chiqarish va taqsimlash sohasida 
boshqaruvni markazlashtirishga harakat qiladi. Xalqaro tajriba shuni ko‘rsatadiki, inqiroz sharoitida davlatning 
roli sezilarli darajada oshadi.

Davlatning mamlakat iqtisodiyotida ishtirok etishining birinchi misollaridan biri XV asr oxiri – XVI asr bosh-
lariga to‘g‘ri keladi.Tudorlar sulolasi davrida o‘sha paytdagi ilg‘or to‘qimachilik sanoatini rivojlantirish uchun 
ingliz ishlab chiqaruvchilarini himoya qiladigan bojxona bojlari joriy etildi, shuningdek, malakali hunarmandlar 
davlat xazinasi hisobidan sotib olindi. XVIII asr Buyuk Britaniyada import soliqlari, shuningdek, sanoatning eng 
muhim tarmoqlarida mahalliy ishlab chiqaruvchilarni qo‘llab-quvvatlash maqsadida subsidiyalar muhim o‘rin 
egallay boshladi.

XVIII asr oxiri XIX asr boshlariga kelib,AQSH protektsionizm sohasida birinchi o‘rinni egallay boshladi(o‘sha 
paytda AQSHda sanoat mahsulotlari uchun eng yuqori bojxona to‘lovlari o‘rnatilgan ), u o‘sha davrda ma’lum 
bo‘lgan barcha davlat tartibga solish vositalaridan, shu jumladan bojxona to‘lovlari, subsidiyalar va davlat inves-
titsiyalaridan foydalangan holda ilg‘or sanoatni yaratishni maqsad qilib qo‘ydi, yangi ixtirolarni rag‘batlantirish 
uchun patent qonunini joriyl qildi.

Xitoy Xalq Respublikasi iqtisodiyotini ham kuzatadigan bo‘lsak, keskin suratlar bilan o‘sib borayotgan iqti-
sodiyotning asosiy yo ‘nalishlaridan biri to‘qimachilik sanoatidir. Angus Maddison ma’lumotlariga tayanadigan 
bo‘lsak ham 1913-yillarda Xitoyda bojxona to‘lovlari dunyoda eng past ta’riflarda bo‘lgan bo‘lsa, 90-yillarga 
kelib eng yuqori tariflardan biri bo‘lganligini ko‘rishimiz mumkin.

Yaponiyaning inqirozga qarshi boshqaruv tizimida to‘g‘ridan-to‘g‘ri davlat boshqaruvini, asosiy tarmoqlar 
va korxonalar bo‘yicha muomala, narx belgilash va aktsiyalarni taqsimlash jarayonlarini qat’iy nazorat qilish va 
tartibga solishni ko‘rishimiz mumkin.

Buyuk Britaniya tarixida ijtimoiy-iqtisodiy beqarorlik ko‘mir qazuvchi, po‘lat va to‘qimachilik sanoatiga salbiy 
taʼsir ko‘rsatgan. Inqirozni bartaraf etish maqsadida Markaziy Shotlandiyada moliyaviy xizmatlar ko‘rsatish, 
mahsulot ishlab chiqarish quvvatini oshirishni taʼminlovchi, kafolatlar berish, zayom chiqarish, soliq imtiyozlarini 
taqdim etish, ishchilarni moddiy qo‘llab-quvvatlash kabi choralar qo‘llangan [5].

 Buyuk Britaniya, Italiya, Chexiya kabi rivojlangan G‘arb mamlakatlarida aralash iqtisodiyotni yaratish 
uchun inqirozga qarshi samarali choralar sifatida xususiylashtirish dasturlari ko‘riladi.

Pandemiya sharoitida Rossiya Federatsiyasi ishsizlikni oldini olish va iqtisodiy barqarorlikni ta’minlash 
maqsadida, biznes va fuqarolarni qo‘llab-quvvatlash uchun imtiyozlar va mablag ‘ ajratishni joriy qila boshladi. 
Shuningdek, barcha soliqlarni kechiktirish, ijara to‘lovlarini kechiktirish va boshqalar joriy etildi.

O‘zbekistonda pandemiya sharoitida tibbiy xizmatlarning himoya niqoblari, xalat kombinezonlari, 
choyshablarga bo‘lgan ehtiyojning keskin o‘sishi, davlat tomonidan ushbu mahsulotlarga buyurtma oshirildi, bu 
esa bo‘sh turgan ishlab chiqarish quvvatlarini yuklash imkonini berdi.

2007-2013-yillarda Polshada depressiv hududlarni rivojlantirish dasturini ishlab chiqildi. Ushbu dastur 
alohida hududlarni ularning keyingi rivojlanishiga to‘sqinlik qiladigan dolzarb muammolar nuqtayi nazaridan 
keng miqyosda baholashni o‘z ichiga oladi. Shuningdek, dasturda hududlarning raqobatbardoshligi aspektlari, 
hamda inqirozni bartaraf etish dasturlarini yaratish to‘liq tahlil qilinadi.

X U L O S A  V A  T A K L I F L A R
Jahon tajribasi shuni ko‘rsatadiki, tadbirkorlikni faol davlat tomonidan qo‘llab-quvvatlash va ichki bozorda 

raqobatni rag‘batlantirish siyosati davlat institutlarining yuqori samaradorligi bilan birga eng yuqori natijani 
beradi. Tahlillar shuni ko‘rsatadiki, mamlakatning ijtimoiy-iqtisodiy rivojlanishiga normativ-huquqiy va ishlab 
chiqarish faoliyati (davlat kompaniyalari yoki davlat ishtirokidagi kompaniyalar orqali); xarajatlar va transferlarni 
amalga oshirish; soliq-budjet va pul-kredit siyosati faol ta’sir ko‘rsatadi.

Mamlakatimizda to‘qimachilik korxonalarining ahamiyatli ekanligini hisobga olib, tashqi inqiroz tahdidlariga 
qarshi turish katta iqtisodiy va tashkiliy samara berishi mumkinligini ta’kidlaymiz. Iqtisodiyotdagi inqiroz sha-
roitida ishlash xususiyatlarini hisobga olgan holda, to‘qimachilik korxonalarining inqirozga qarshi kurash strate-
giyasi har bir korxonaning boshqaruv mexanizmini ustuvor rivojlantirishga asoslanishi kerak.

So‘nggi yillarda iqtisodiyotning alohida sektorlariga ko‘proq e’tibor berish maqsadida islohotlar chuqur-
lashtirilayotgani ko‘zga tashlanmoqda. 2022-yil aprelida “To‘lovga qobiliyatsizlik to‘g‘risida” yangi qonun qabul 
qilindi. Hujjat muammoli, lekin faoliyat yuritishga qodir korxonalarni tarkibiy jihatdan o‘zgartirishni, ish o‘rinlari 
va mahsuldor tadbirkorlik subyektlariga taqdim etilgan kapitalni himoya qilishni, shuningdek iqtisodiyotda bozor 
tamoyillariga o‘tishni tezlashtirishni rag‘batlantirishni maqsad qilib qo‘ygan.

